
Documentos

Vinte poemas galegos de Euxenio Montes non recompilados

Anton Capeldn Rei

Introduccion

arece evidente que se hai unha etapa da poesfa galega que precisa unha urxente
P investigacidn que supere as monografias sobre Manuel Antonio ¢ Amado Car-
ballo a prol dunha andlisc dc todo o contexto na sda complexidade, esta é a da
vangarda dos anos vinte. Ata o de agora ainda non dispofiemos dunha recompila-
cién de todos os textos tedricos nin sequera dunha antoloxfa poética que inclda
tamén algiins dos poemas dispersos en publicaciéns periddicas de Otero Espasan-
din, Johin Carballeira. Johdn Luis Ramos Colemdn ou mesmo Bal y Gay. Afortu-
nadamente, gracias sobre todo aos ensaios de César Antonio Moling, xa podemos
contar cunha boa descricidn da presencia dos autcres galegos nas publicacidng
vangardistas espafiolas. Por outra parte. por mdis quc as investigaciéns do profesor
Martul Tobfo vefien a deitar luz sobre a contribucicn & modernizacién da poesia
galega dos anos vinte dos autores galego-arxentinos Amado Villar ¢ Francisco Luis
Berndrdez, carecemos ainda de cstudios concretos sobre as conexiéns dos autores
galegos cos niicleos intelectuais madrilefios que xiraban ao redor de Rafacl Cansinos-
Assens e de Ramdn Gémez de la Serna. Neste sentido, € grave o descofiecemento
quc hai polo de agora da contribucién 4 vangarda poética galega de Evaristo Correa-
Calderén e de Euxenio Montes.

Arecompilacion en 1989 de vinte poemas en castelan dos anos 1919-20 de Euxenio
Montes na exten<a antoloxia de Francisco Fuentes Florido, Poesias y poética del
ultraismo, obrigaran a unha andlise detallada do papel decisivo que representou este
escritor ourensdn na introduccién da vangarda en Galicia. De todos os xeitos, non
debemos csquecer que fora o propio Vicente Risco quen chamara a atencién sobre
oseucompafieiro de tertuliano artigo «Xente nosa.Euxenio Montes» en A Nosa Terra
(5-VIII-1919), que serve de presentacion d primeira colaboracién do poeta ultrafsta
no boletin das Irmandades da Fala:

Si Correa Calderén, s dazaoito anos dirixiu en Madri un boletin literario
onde colaboraban as primeiras firmas. Euxcnio Montes ¢ dabondo cofiecido

onde queira que naquela vila se fale de literatura, de filosofia ou de arte: no
Ateneo, na Universidade, en Pombo, onde recibe oficialmente ds sdas
amistades, o gran Ramén Gémez de la Serna; no Colonial, onde Cansinos-
Asséns, gran conecedor da nosa literatura, cisaltador de Cabanillas ¢ de
Noriega Varcla, pontifica no medio dos ulrraistas.

Erudito 6s dazaoito anos, Euxenio Montes colabora nas revistas serias de
Madrf; Cervantes, Cosmdpolis, na revista vasca Idearium, nas revistas
atrevidas dos novos Perseo, Grecia de Sevilla. Ten adicado moi lumiosos e
fondos estudios a Pio Baroja e mais a Walt Whitman, e na sda creacién
persoal, mdstrase na que poideramos chamar a eistrema esquerda da lite-
ratura; e un propugnador dos derradeiros adiantos literarios. Hai que ter en
contaque hoxe en dia, us galegos sémo-los mdis avanzados nestas cousas de
toda a Peninsua, mdis que os portugueses, mdis que os catalds, mdis que os
Vascos.

En 1984, dous anos dcespois do falecemento de Euxenio Montes, Sotelo Blanco
Ediciones publica a Obra en galego I en edicién preparada en 1983 por Manuel
Casado Nieto e prologada polo doutor Rof Carballo, quen ocuparfa a cadeira da
Real AcademiaEspafioladeixadabaleira polo escritor de Ourense. Este volume, que
no seu momento non foi obxecto de comentarios por parte da critica cspeciali-
zada, debido moi probablemente a prexuizos de tipo ideoléxico, pufia ao alcance do
lector comin Tres contos de cegos (1922), Estérica da muinieira (1922-23) e Versos
a tres cas o neto (1930).

O titulo deste volumie xa daba a entender que non constitde toda a obraen galego de
Euxenio Montes, pero o conxunto de artigos en galego espallados nos diferentes
xornais non foron recollidos alnda noutro tomo. De calquera xeito, Versos a ires cas
o neto estd precisando afnda dunha edicidn critica que, ademais da ubicacion da
achega de Montes no contexto xeral da producion podlica galega dos anos vinte,
pofabenderelevoas grandes iransformacions textuais a que somete 0s seus poemas
antes de recollelos no volume editado por Nés.

Ata o de agora, o cstudio mdis valioso publicado sobre a figura e obra deste es-
critor ourensdn & Lugenio Montes, prosisiu del 27. Estudio critico y anivlogia
de Javier Gutiérrez Palacio, publicado por Caixa Ourense en 1989. Tritase dun
volume de lectura imprescindible porque proporciona un breve perfil biogra-
fico, un intento de periodizucion da obra literaria ¢ unha bibliograffa moi ex-
haustiva da produccién literaria de Montes a partir do ano 1931, pero tamén
ofrece graves deficiencias que poderiamos sintetizar nos {res seguintes apar-
tados:

O descoficcemento da etapa galega dos anos vinte ¢ dos nicleos intelectuais de
Ourense e Vigo [ixo que non G vese en conta os artigos publicados por Montes en La
Zarpa, Galiciac El Pueblo Gullego, imprescindibles para describir a stia evolucidn
idcoldxica entre 1922 ¢ 1931,

O autor non se distancia o preciso da figura estudiada e dcixa ben en cvidencia os
seus prexufzos ideoléxicos ao non abordar en profundidade as conexidns evidentes
da obra dc Montes cos principios ideoldxicos do fascismo espafiol.



A fin de lograr mellor os seus propdsitos haxiogréficos, o autor do volume leva a
cabo unha descontextualizacidn sistemdtica da traxcctoria intelectual e biogréfica
de Montes. Tres motivos ben concretos da biografia de Montes serdn suficientes para
corroborar a nosa valoracién; Gutiérrez Palacio garda un sospeitoso silencio sobre
aruptura dos intelectuais galegos con Montes en marzo de 1930 a través da revista
Nueva Espaiia, ancgativa de Franco a nomealo embaixador na Arxentina por causa
da stia situacion matrimonial ¢ o feito de que Montcs se presentasc como socialista
pola provincia de Ourense nas eleccidns a Cortes Constituintes de xufio de 1931,

Precisions bibliogréficas

Ainda que datados o 10 de maio de 1919, os poemas «Noite» ¢ «Neve» foron
publicados no n°® 96 de A Nosa Terra (5-VIII-1919), baixo o rubro xeral de
«Esquematizacids fantesistas». Debemos advertir que nas revistas ultraistas
Cervantes e Grecia Euxenio Montes publica tamén varias composiciéns co titulo
xenérico de «Poemidticas esquematizaciones fantasistas». A confrontacién destes
dous textos de Montes cos seus poemas en casteldn titulados «Nieve» e «Noche»,
que viron a luz nos nimeros de maio e agosto de 1919 de Cervantes e Grecia
respectivamente, lévanos a pensar na hipdtese dunha versién galega previa, poste-
riormente bastante transformada ao tempo de ser autotraducida, ata o extremo de
que neste proceso textual o poema «Noite» vai desdobrarse nas composicidns
«Noche» e «La Luna». A reproducién das versiéns castelds recompiladas por
Fuentes Florido aférranos ter que levar a cabo un cotexo pormenorizado para
demostrar as afirmaciéns precedentes:

Nieve

Caen puntas de estrellas sobre nuestros trajes.

Besan los cuerpos y van a adormecerse en el suelo.

Antes de tenderse en ¢l regazo dejaron parches
blancos en los rostros.

Los copos se fragmentan en pelotas de tenis que,
al llegar a la tierra, no quieren rebotar.

Un teldn de cinema golpea los iris.

Oculta el horizonte un stor.

Humor acuoso en ¢l paisaje.

La nieve lora, largos lagrimones caen.

La nieve Ilama en las puertas con nudillos.

Es un caminante temeroso,

Sale el sol, Tas casas y los drboles desprenden monedas

[de plata y sc rien

ensefiando los dientes.

El paisaje cs ¢l despacho de un poeta inundado de
cuartillas.

Los espejos estdn rotos, el azogue adquirio dos
alas y sc fue a posarse al ciclo.

Noche

Los astros tiritan de frio.
Sec arropan en las nubes.
Las sombras avanzan en puntillas.
Monjes en oracidn en los bosques.
Se asoma la luna al palco y rie
histriénica.
Sc escapé el tintero al caligrafo que
pone tildes en cl ciclo.
El velero que iba a Tauro zozobré.
Una cerilla se apagd en el cielo.
Los drboles Horan codgulos de carbdn.
el ruiscfior da cabriolas, hastiado de
declamar sonetos.

La luna

Las nubes son pompas de jabdn.
La luna envia a jipiter una cita en un
mensaje telegrafico.
«En la constelacion Andrémeda a las
tres de la tarde del 7 de Mayo del afio cien mil.
Estaré tomando un koctail en el bar
de la esquina».
Jipiter -después de firmar el recibo con la punta de un
[ala de un
acroplano -rie concupiscente'.

Os termos das dedicatorias aos dous membros do «Cendculo ourcnsdn» que levan
«Noite» ¢ «Nevew, pon ben ds claras a influencia que recibe Euxenio Montes para
a adopcidn do galcgo como lingua literaria. Se a presentacién que fai Vicente Risco
de Montes aos lectores de A Nosa Terra, non deixa Iugar a dibidas da esperanza
que tifia no novo poeta para o desenvolvemento dunha poesia de vangarda en ga-
lego, conforme aos criterios estéticos imperantes en Europa, cémpre sinalar que o
poema «Bambalinas» publicado por Risco en xufio de 1920 en Grecia, leva a se-
guinte dedicatoria: «A mi entrenador Eugenio Montes», o que probarfa a funcién de
intermediario que desempeiia o autor de Poemas a tres cas o neto entre os nicleos
ultrafstas espafiois ¢ o circulo galeguistas de Ourense. Como simple anéedota,
digamos que o poema ultraista de Montes «Atardecer en New York» vai dedicado
asf mesmo a Vicente Risco®.

1. Barcelona: Editorial Mitre, 1989, pp. 228-30.
2. Para as relaciéns de Vicente Risco coa vangarda, Vid. Eva Valcdreel, «Vicente Risco y la estética
futura» en Cuadernos de Estudios Gallegos, n® 104, Santiago, 1991, pp. 393-404.



Os pocmas «Noite» ¢ «Neve» xa [oron reproducidos en 1989 por César Antonio
Molina en Prensa literaria en Galicia (1809-1920), pero este estudioso das
publicacidns literarias non alude en ninglin momento ds relacions textuais que
manteficn cos poemas homdnimos en casteldn, a pesar de que el tamén os reproduce
cn nota.

Baixo o titulo xeral de «Alalds da noite de S. Xoan», Montes dedica a Ramén
Cabanillas as seguintes composicidns, dadas a coficcer no n® 12 da revista Nds (25-
VIII-1922): «Pol-o mar abaixo», «Collin unha estrela ferida», «Eu quero ter unha
pda», «Dend’o outo d’un picoutos, «Margarida que vas pro muifio», «Alald do
pelingrin» e «Pol-as corredoiras ispidas...».

Os poemas «Noite de San Xudn», «Canta o sol verdecente antre o carballo» ¢
«Romance 6 mar» apareceron publicados no nimero de xaneiro de 1923 da rc-
vista galeguista de Betanzos Rexurdimento. Esta publicacién, que fora primeira-
mente un 6rgano da Irmandade da Fala da vila. convértese en 1923 en voceiro da
Irmandade Nacionalista Galega que dirixia Risco, de af que na segunda etapa perda
oseuprimitivolocalismo. Entre ostextosliterarios que vai incluir nos cinco ntimeros
por nés consultados, podemos rexistrar poemas de Ramén Cabanillas, Ribas
Montenegro, Lépez Abente, Victoriano Taibo ¢ Manuel Antonio.

Estes tres poemas de Euxenio Montes levan a indicacion de que pertencian ao libro
Alalds, «xa no prelo», ainda que nunca verfa a luz con tal titulo, senén que sc ird
transformando en Versos a real o neto —cse ¢ o titule que aparece, cando menos, co
pocma «Morre o silenzo en Santiagos, en El Pueblo Gallego (25-VII-1930)— ata
converterse en Versos a tres cas o neto.

«Tornan as vacas para a aldea» foi publicado por primeira vez no nimero consagra-
do ao Dia de Galicia de 1923 por A Nosa Terra. Nunhanota, indicase que este texto
tamén corresponde a Alalds. O poema foi descartado por Montes 4 hora de confec-
cionar o volume de 1930, pero ¢ bastante cofiecido porque tivo a fortuna de ser
incluido nas antoloxfas elaboradas polo scu amigo Alvaro de las Casas e por
Francisco Ferndnderz del Riego.

Baixo o titulo xenérico de Alalds, apareceron publicados en El Pucklo Gallego
(25-VII-1924) os poemas «Biografia de un vieiro» e «No dfa de San Martifio». O
primeiro leva a data de 1922, e polo seu titulo podémolo pofier en relacién con
«Biografia do lifio» de Versos a tres cas o neto. Ainda que no xornal vigués o
epigrafe «Vita nostra peregrinato (sic) perpetuas [igura por riba do titulo de
«Riografia de un vieiros, cremos que se trata dun simple erro de composicidn de El
Pueblo Gallego; por iso nds optamos por reproducilo como pertencente exclusiva-
mente a csc poema.

Polo que respecta a «No dia de San Martifio», hai que advertir que foi recollido polo
malogrado xornalista de Bueu, Johdn Carballeira no suplemento literario de El
Pueblo Gallego (10-X1-1929) a Bucu cn sus fiestas patronales», coas variantes «e
dos acios de estrelas do ceo, bo vifio» e «Lamben os fumes dos magostos». Ainda
que, certamente, «No dia de San Martifio» mantén algtin motivo temdtico comtin a
«San Martifio» de Versas a tres cas o neto, hai que consideralos como dous poemas
independentes.

Os textos titulados «Gaitar»,»Gaita e redoblante», «Romaxe» e «Volta» levan como
titulo xeral «Os poemas da terra galega», publicados por primeira vez en La Zarpa
o dia 'l de xanciro de 1923.

En relacion cos temas dos dous primeiros poemas desta serie, queremos chamar a
atencién sobre o interese de Fuxenio Montes pola misica ¢ a danza folcléricas
que refleclen non soamente as prosas de Estética da muiiieira, senén tamén a glosa
literaria que acompaiia aos cinco debuxos do seu amigo Manolo Méndez «Anacos
da muifieira», publicados en El Pueblo Gallego (10-VI1-1924). Adcmais, con mo-
tivo do Dia de Galicia dese mesmo ano, en Ef Pueblo Gallego Montes publica unha
extensa descricion da cidade de Ourense, ilustrada cun debuxo dun gaiteiro de
Méndez co titulo de «Muifieira».

Polo que se refire ao dltimo pocma aqui recompilado, «Vida ¢ morte da Albina», hai
que dicir que foi publicado no nimero especial que E{ Pueblo Gallego dedicou ao
Dia de Galicia do ano 1929. Figura a carén do «Romance de Barba Azul» do seu
amigo Cdndido Ferndndez Mazas, que aparcce ilustrado por Rafuel Dieste. Como
vemos, tres destacados membros da chamada Xeracion do 25 galega que colabora-
ron activamente durante os anos vinte no xornal de Portela Valladares. Ao remate
dacomposiciénde Euxenio Montes aparecc ascguinte nota bibliogrifica: «(Dolibro
preto a sair en traduzdn francesa)».

N6s sospeitamos que nas publicacidns periddicas galegas ten que haber ainda
mdis poemas galegos de Montes non recollidos no volume que editou Anxel Casal
en 1930. Como ¢ sabido. ao adherirse ao fascismo espafiol, nos anos trinta este
escritor ourensdn non soamente abandona o uso literario do galego, senén que tamén
deixa de cultivar a poesfa —unha excepcién serian os «Tres sonctos al violin de
Cremona» de 1935~ a medida que a sida prosa vai adquirindo unha forte tonalidade
Iirica. Neste sentido, resulta moi reveladora a sta declaracion «poética» que
Ferndndez del Riego inclie na Escolma de Poesia Galega de 1955. Evidentemente,
o abandono da pocsia por parte de Euxenio Montes non quere dicir que durante a
Guerra Civil non se servise dela, ao igual que tantos escritores dun e doutro bando,
como unha arma de combate ideoldxico, ainda que el o fard sempre desde unha
posicién netamente fascista. Para confirmar esta interpretucion € imprescindible a
Tectura dos poemas «En un principio», publicado non® 19 darevistade FET y de las
JONS Vértice, e o «Soneto aJosé Anloniov», incluido na Corona de sonetos en honor
de José Anronio Primo de Rivera.

Por razéns de espacio, na presentacidn destes poemas galegos de Euxenio Montes,
non podemos facer unha andlise estilistica dos mesmos, pero si é conveniente
advertir que non supofien grandes novidades para o cofiecedor da sia poesia en
galego een casteldn. De forma moi sintética, cabe caracterizarmos esteticamente 0s
trece textos aquif rcunidos efectuando unha triple division. Na nosa opinidn, os
pocmas «Noite» ¢ «Never intégranse no mdis puro ultraismo que cultiva Montes en
casteldn nasrevistas espafiolas de vangardados anos 1919 ¢ 1920. Os dezascte textos
seguintes non se diferencian moito das composicions incluidas en Versos a tres cas
0 neto, coa consabida combinacién de imaxes ultrafstas con temas e ritmos de
cardeter popular, Neste sentido, o neopupulurismo da serie «Alalds da nolte de S.
Xoan» non pode ser descontextualizado totalmente das «Copras» que cn 1923
publica Ramén Cabanillas en La Temporuda de Mondariz, e dos «Cantares o povor



quedd acofiecer por aquel entén Victoriano Taibo en varios nimeros do suplemento
«Domingos literarios de Galicia» do xornal de Paz Andrade, pois estes poemas
cvidencian un intento comiin de renovar formas e ritmos do lirismo tradicional; un
proxecto estético que parecen compartir tamén Evaristo Correa-Calderdn, Amado
Carballo e Emilio Mosteiro.

Mdis orixinalidade, en cambio, ten para nds «Vida ¢ morte da Albina», pois neste
poemadéixase sentirainfluenciado surrealismonoemprego de elementos irracionais,
ainda que temos a sospeita de que Montes os utiliza cunha finalidade humoristica,
como se pretendese burlarse do dltimo ismo da vangarda, 4 que el contribuira de-
cisivamente a arraigar no dmbito galego.

Poemas non recompilados

Noite

A Vicente Risco, en
lembranza dos vésperos
socraticos do ano que

finou.

Trémen as estrelas de frio
Arréupanse co’as nubes
O reisefior, canso de solfear sonetos, apagouse
Moanxes orantes nas carballeiras
Un oboe comenza a obertura
As nubes son binchas d’enxabon qu’estoupan
Andan d’arrastro as somas pasenifio
Deitase no antepalco a lua e ri histriénica
Mudas
Fontes mouras xurden do chao
As estrelas son mistos que s’apagan
Aquil barco qu’iba pra Stokolmo naufragou
Grilos de ruada
Crebaron trinta vasos 6 brindare
Esqueceusell’o tinteiro & caligrafo que puiia tilde no ceo
A lua méndalle razén a Xupiter n’un telcfonema

«NA CRUS DO NORTE is duas da tarde do vinte
de San Xuan do ano cen mil
Estarei bebendo un cochtail no bar da revolta.»

Neve

A Anton Lousada,
amador de Galicia coma
ninguén.

Baixan puntas d’estrelas

Bican as corozas e deixan parches nos traxes

Dom’a neve no colo do outeiro

Telon d’un cine crebdandose nos ollos

Store cubrindo o hourizonte

As cuartillas choven pelotas de tennis

Qu’o chegar 4 terra non queren brincar

A neve chama nas portas ¢’os cotovelos

A terra € o despacho d’un poeta cuberto de cuartillas que
[choran

Brinca o sol

A luz da carabiolas

Rin os pifieiros ensinando os dentes

Os espellos estdn crebados no chao

O azogue roubou duas das e fuxe a cabalo do lombo do arco
[da vella.

Pol-0 mar abaixo

Pol-o mar abaixo, pol-o mar enriba,
Pol-o mar abaixo
Pol-0 mar enriba
Ven laydndose un vento mareiro
Ailerelelelo
Trai bagoas nos ollos
Cubrindolle toda a faciana os cabelos.

No mar embaixo
No mar enriba
Parate, vento mareiro:
Pra darche ledicias
Trouxen meu pandeiro,
Vento mareiro que fumas en pipa
Pdrate vento mareiro.

Den’o outo d’un picouto

Dend’o outo d’un picouto
Un aturuxo cai no val
Ujujuu, ei ujuju



Picotean n-il
Todal-as galifias e galos do lugar
Probe aturuxo, ujuju, soto fai chorar
Probe aturuxo, ei ju ju ju, soio fai chorar.

Margarida que vas pro muifio

Margarida que vas pro muifio
Lalalo ai lalala

Margarida chégate acd

Margarida que vas pro muifo

Pousa 4 veira do meu fol

Os sapos escoitan e din cro cro

Non hai galdn, Margarida

Noi hai galdn n-esta Terra
Capaz de moer 6 sol.

Collin unha estrela ferida

Collin unha estrela ferida
Tou tou lou porrou tou
Collin unha cstrela ferida
E quiteille as plumas
E n-unha gayola, ai lelelo
Tou porrou tou
Ben mantida, ben bebida
Ben mantida, ben bebida
Funlle curando a ferida
E a estrela botouse a cantar
E a estrela botouse a cantar
Ai lalala, ai la la l4.
E cando xa estivo curada
Tou porrou tou
Abrinlle 2 mafd a gayola
Abrinlle 3 mafd a gayola
A-ailald
E a estrela botouse a voar
Si. E a estrela botouse a voar
Al lelelo, tou, tou, tou porrou tou
A cstrela botouse a voar.
Al lalala.



Alala do pelingrin

No camifio de Sant’Yago
Esquecin o meu bordén
E na ponla d’un carballo
Perdin o meu curazén.
Perdin o curazén meu
Pro traigo a cabeza
Ailalalelelo
Chea de salayos
E as cunchas cheas dc perdds
Vou chamar n-ise castelo
Sciior dos cen capusayos.
O’ rubila e 6 baixala
A costifia de Canedo
Ouvin a un carabel
Berrando n-un penedo
Tralalg, tralalc lo...
Ouvin a un carabel
Berrando n-un penedo.

Eu quero ter unha pua

Eu qucro ter unha ptia
Lilirili,
Eu quero ter unha pua
Heina d’ir mercar 4 vila
Si alf nona hai, 4 cid4.
Eu quero ter unha pda
Pra tocar a guitarra en rayola de lda.
Ai lerclé, ai a-ra-1a.
Pra tocar a guitarra en rayolas de lda.

Pol-as corredoiras ispidas...

Pol-as corredoiras
Ispidas, encoiras,
Pol-as corredoiras que van boca a baixo
Pol-as corredoiras que trepan ¢ choutan
Pol-as corrcdoiras
Ispidas, encoiras,
Molladas de 1da que lamben o chuo.
Ailelelo, 1-ai lelelo
Al lelclo, 1-ai lalald.
Baixan as cantigas
Xa desguedelladas



As loiras cantigas

Cansas, sofocadas.

As cantigas mozas

Como os marifieiros

Con pinchos de toxos

Feridas, tatuadas
At lelelo, i-ai lelclo
At lelelo, i-ai lalal4.

Baixan as cantigas
Pol-as corredoiras
que lamben o chao
Baixan as cantigas
Collidas da mao.

Noite de San Xudn

Noite de San Xuén
Pra tomal-as ondas vaise a lua ispir
Un paxaro tolo, Baya de Bentraces,
azana no pico un bico pra ti.
Como axita os brazos a fogucira cu pena
a pandeira, Baya, coma ti, ¢ morena.
Roxan todal-as facianas coros de aturuxos ledos
na fogueira rebuldeira estoupa un saco de medos.
Noite de San Xudn
Pra tomal-as ondas vaise a [ua ispir
un paxaro tolo, Baya de Bentraces,
azana no pico un bico pra t{

Canta o sol verdecente antre o carballo

Canta o sol verdecente antre o orballo,
oxe € dia de inverno riedeiro.

Pol-as touzas brincando un atallo
chega a ver 6 sol cantareiro

As mazorcas de millo tumbadas

na solana da casa vecifia

foron pérse 4 madeira asomadas
noivas do sol que rua na esquifia

Solo a casa da meiga da aldca
tangarafia,tolleita e doente,

por mais que ben se esforza e renquea
non apafia 6 bo sol verdecente.

Romance 6 mar

Que bonito cabelo tés, mar,
quen cho cabelard.
Si serd pol-a Pascua,
ou pol-a Trinida.
Aquel que cho cabelare,
bé cabelador serd.
Os remos daquela dorna,
quisérancho cabelar.
A foula escichase diante,
i-o ronsel vai por atrés.
A baba da dorna lembra
a baba de un canso cdn.
As trenzas que 0s remos trenzan,
un xi ndufrago ha cncintar.

Tornan as vacas para a aldea

Tornan as vacas para a aldca;
vacas roxas, vacas mouras,
vacas de coor marela.

Foi avisarlle un luceiro:

«a teixa noite estd preta»;
lembrdronse do cortello lonxano,
tamén da herba

qu’escoa o suor do corpo,

loira cabeleira d’unha Madalena.

Tornan as vacas para a aldea;
vacas roxas, vacas mouras,
vacas da coor marcla.

Como no San Xudn as mozas,

con cercixas nas orellas,

axifia clas van con fallas

encol do pescozo e testa.

Todal-as follifias bican,

docemente, a sua pel tépeda

si quixeran voar poderian,

pois no mesmo lombo duas alas levan,
mais prefiren voltar pasenifio
depinicando nas froles das veiras
hastra qu’os zagales llc berren:

«Ey, vacas, seique non tendes presal»



Tornan as vacas para a aldea;
vacas roxas, vacas mouras,
vacas da coor marela.

Un istante se pararon

a carén d’unha [igueira;
todol-os figos bulian,
sonaxas d’unha pandeira,
porque o vento 0s abanaba
como campanas nas {cstas;
cntén os cornos das vacas
jcomo tremaban de invexa!,
ponlas que no pairen froitos
nin cofiecen primaveira.

Tornas as vacas para a aldca;
vacas roxas, vacas mouras,
vacas da coor marela.

Xa tiraron do carro mancado,
xa cabelaron c’un arado a terra,
xa deixaron nas augas dos regos,

onde elas beberon, fiifios de estrelas.

Tornanas vacas para a aldea,
vacas roxas, vacas mouras,
vacas da coor marela.

Alf as agardan as donas,
para lle munguil-as tetas;

e para que fique nas cuncas
a esmola da leite fresca,
branca como a lua,

como a Jua chea.

Biografia de un vieiro

Cando era neno o vieiro
baixaba as corgas brincando;
todo-1-0s ventos da serra
ianlle o bombo empurrando.

Agora, no val, xa vello,
renquea, canso,
percisa de tomar folgos
pra poder seguir viaxando.

«Vita nostra peregrinatio
perpetuax.

Atopou n’un ermo chan
—pedra e candil— un cruceiro;
lembrouse de anligo crime
«...Eiqufi, o abad de un mostciro...»

Sipeto, trocou a codr
rosmaba un rezo un pifieiro;

Xura o camifio que viu
apresuarse a un luceiro.

Non deu con trasnos nin meigos
pro si co-a Santa Compafia;
agarrado nas sileiras
pasou a noite sin fala.

Coidaba quc eran ladrés
toda-1-as negras montanas;
os tarabelos dos muifos
tanto coma il non tremaban.

O acimar ergueito souto
viu, na fonte de un lugar,
—faciana ¢ laciana xuntas—
mozo e moza a sc bicar.

As cereixas das cerdeiras,
de tanto se abermellar,
estoupaban; o vieiro,
scrodio, tornou ¢ andar.

Cando, po-l-o sol mollado,
—asina na eira o centco~
fa, recibiu acougo
de unha debesa no seo.

Ficou o vieiro dormido
como un anxelo no ceo;
4 brisa, as follas dos arbres
llo contaron en segredo.

Pra ollar rapazas ispidas
chegouse 4 veira dorio;
viu coma si se banasen
as mazarocas do millo.

Estivo, antre lusco e fusco,
espeitdndoas a cotio;
(i-escoitou, sin cubizalo,

o amor da estrela e do grilo).

Nin cabazas ni estadullos
pra andar terras lle cumprian;
pelengrin prolédn ¢ ledo,
romeiro das romarias.



Os que levan as vieiras
non son vieiros il decra.
Foron verbas derradciras
as que lle ouvin eu un dia:

«Algus pelengris son noivos
da nai de Xesus, Maria;
mifias noivas foron outras
chamanse elas lonxanfas».

No dia de San Martifio

Pan de lua
¢ dos acios dc cstrelas do cco bo vifio..
San Martifio.

Lamben os fumos dos magostos
as amarelas montanas do outono,
do mesmo xeito que os cas de palleiro
as garimosas maus do scu dono.

Bota na cunca, moza, as meixelas
bota as meixelas que hei de beber,
que xa me estouran os bicos nos heizos
como as castafias na cinsa, 6 arder.

Pan de de lua
e dos acios de estrelas do ceo bo vifio..
San Martifio

Gaita

Alguén escondcu a lda
dentro da gaita
alguén escondeu a lua
que se perderd na Atlantida
pol-as noites jcomo canta
erguendo o ceo Jonxano
as suas nostalxias!

A gaita, alma de carbailo
pusérona abermellada
porque campase nas festas
por antras mozas galanas.

Pro na sua ispidez orfa

non € asf; € verde e branca:
verde, como o ¢ a morrifia,
branca, como o € a espranza.
O gaiteiro, na fondura

do peito, durmindo a gaita.

Gaita ¢ redoblante

A gaitariza as olas
opacas do tambor.
A gaita naufragou
como un adios.
Lua que arrola
a un luceiro ferido
lua que arrola
a viuda voz.

Romaxe

Tamén astra o romaxe
rube un camifio branco.
Os milleiros, o velo pasar,
vano saudando
con un xesto muy fidalgo
vilego, ¢ tamén paisano.
Tamén astra o romaxe
rube un camifio branco
camifia que te camifias
pascuifio e confiado.

As cdntigas agrarias
{remantes como un rebafio.
Co aguillén das saudades
vounas, eu, pastoreando.

E verde o campo
mais o meu corazén e o teu xustillo,
moza son coorados.

Por entre o adro da ermida
x0ga 0 vento campechano
COS rapaces, 0 vento marificiro
xa un pouquifio borracho.



As fallas dos pificiros,
dos pifieiros cansados.
Como son novifias
estdn beilando.

Galdn, estan as probes
por ti agardando.

Coas andurifias,
6 alto, 0 alto,
as campifias
fuxen voando.
E ti, galo da eirexa,
galo metdlico,
quiscras dctelas
cacarexando.

O monte, virxen de altura,
siguc doorido o rastro
do eco raparil
que vai no aire azanando.

Volta

A sombra da alma en fror,
mais doce que o vrau
recoller a mifia ledicia
4 seu colo, coa sua mau.

E mifas olladas
que iban bordando
a arela no teu dengue
con fio emocionado.

Xa sei porque me non bicaches
amor, o ir voltando.
Aquela estrela tola,
sempre espidndonos.

O mar € mui relixioso;
vianos vir cantando,
non cmbargante, segufa
as suas oraciés rezando.

Vida e morte de Albina

Albina tivo, de nena, as vexigas
¢ tivo unha aguillada pra levar o gando

¢ tivo moito medo un serdn en que 0s bois, o beber no regueiro,

deixaron alf esquencidos os ollos.

Albina tivo, de moza, o cabelo tan louro

que as pitas, 0 vela, xa pufian ovos fridos.

E tivo, tambén, un mozo, que & voltar do romaxe
ergueuna por embaixo dos brazos.

E foi en lembranza de esa volta da festa

que lle nasceron os sobacos.

E tivo, de muller, catro fillos.

E tivo un burato na memoria

denque o mais novo marchou 4 Habana.

E ise burato era como o que fan os rapaces
pra poder mexarlle 0s grilos.

E tivo, tambén, trinta e dous dentes.

Albina tivo, de vella, o cabelo branco,

porque perdeu o muifio no interdiuto.

E nise muifio mofa a Ana de Congostro o seu riso de bulras
pra ciscarlle & Albina a farifia nas pelexas.

E tivo, asimesmo, o bocio na gorxa.

E no intre do bocio un galo estaba metido.
E ise galo cacarexaba cando o cu da noite
pufia a alborada no rio,

como a neta o primeiro bico desperto

nas barbas do abé.

E tivo duas maus.

E dez ufias pra matar os piollos da chuvia.

E unha ademiracidn por o segredario do concello.

E esa ademiracion era redonda e sempre quente,

como as bostas das vacas cando san do [orno do bandullo.

E tivo oito nctas que levaba d escola por os camifios
como a cabra leva seus puntos suspensivos.

E tivo un pano de lifio.

E con isc pano limpaba, no inverno,

a baba que llc cafa, nas mafiés, & solaina

¢ as lcganas da {enestra

e 0s mocos dos vieiros cando fican soios

e non tefien a quen preguntarlle por o lugar mais preto.

E tivo —isto non podo calalo—
a ialma mais tenra que os ollos do ceo
cando guichan por o teito dos piornos famentos.



Mais a Albina xa non ten nada

mais que o cobertor no chau e unha vela asustada.
Porque onte § xugar & brisca

safulle a morte na pinta,

e lembrouse do fillo que marchara pra quinta.

E entén ouviu 2 fonte sin dia

rezarlle responsos de balde na esquina.

E ouviu que a fonte decfalle:

morre a ben co sefior, Albina.

E viu entrar unha meiga por a chimenea,

e sentfu que se malparfan as tellas co fume

e ben cofieceu & meiga, que era, de fixo, a Ana de Congostro
e sentiu que a meiga abria dous sacos cheos de noite

e que lla botaba por os ollos

e quixo encendcer un berro

pero a saliva molldballe o rascador da gorxa.

Entén a meiga colleulle un ollo e gardouno no rcfaixo
e colleulle o outro e pusose a batilo na sartén.

E arrincoulle os dez dedos da mau un a un

€ empanounos sin presa.

Dimpois sacou un rosifiol de debaixo do delantal
pra que lle cantase a cada dedo unha letania.

Cando as dez letanfas finaron,

a meiga cortoulle un peito

e deullo & gato pra que se entretuvese.

Logo sacoulle a lingoa, e afiouna n-unha roda de afiar
e tamén a gardou.

Afnda lle arrincou unha orella pra pola no carro
na mera da roda vella.

A outra orella deixouna porque tifia sabafids.

E sacoulle unha moa careada

e envolveuna nun papel de prata

e meteuna nun cadaleito de toucifio.

Enton vifieron catro formigas

e levaron o cadavre da moa 6s ombreiros

e con vinte alfileres de testa negra

cravdronno -carpinteiras- n-unha rayola de sol.

Entén aparesceu o vento e tirou 4 ria tres tellas.
Por ise burato escapou o fumo, choutando.
Foi o fumo quen chamou &s vecifios.

